
	1.
	Անհրաժեշտությունը

	
	Որոշման նախագծի ընդունումը պայմանավորված է աղետի գոտու բնակավայրերում երկրաշարժի հետևանքով անօթևան մնացած ընտանիքների բնակարանային խնդիրների լուծման նպատակով պետական աջակցությամբ իրականացված բնակարանային շինարարության ծրագրի (այսուհետ՝ Ծրագիր) շրջանակներում կառուցված  բազմաբնակարան շենքերից (բնակելի տներից) բնակարան (բնակելի տուն) ստացած անձանց հետ նրանց հատկացված բնակարանների (բնակելի տների) նվիրատվության պայմանագրերի կնքման վերջնաժամկետի սահմանման անհրաժեշտությամբ:


	2.
	Ընթացիկ իրավիճակը և խնդիրները

	
	      ՀՀ քաղաքացիական օրենսգրքի 347-րդ հոդվածի համաձայն պարտավորությունները պետք է կատարվեն պատշաճ` պարտավորության պայմաններին համապատասխան: Նույն օրենսգրքի 423-435-րդ  հոդվածներով ներկայացված են պարտավորության դադարման հիմքերը, իսկ 352-րդ հոդվածի դրույթների համաձայն՝ այն դեպքերում, երբ պարտավորությունը կատարման ժամկետ չի նախատեսում և ժամկետի որոշման պայմաններ չի պարունակում, այն պետք է կատարվի պարտավորության ծագումից հետո` ողջամիտ ժամկետում:
Այս պարագայում, աղետի գոտու քաղաքային բնակավայրերում երկրաշարժի հետևանքով անօթևան մնացած ընտանիքների նկատմամբ «Աղետի գոտու վերականգնման համալիր ծրագիրը հաստատելու մասին» ՀՀ օրենքով  (այսուհետ՝ Օրենք) և ՀՀ կառավարության 1999 թվականի հունիսի 10-ի N432 որոշմամբ (այսուհետ՝ Որոշում) ձևավորվել է սեփականության իրավունքով բնակարաններով ապահովելու պետական պարտավորություն և այդ պարտավորությունը պատշաճ կատարված կարող է համարվել միայն հատկացված բնակարանների նկատմամբ քաղաքացիների սեփականության իրավունքի գրանցման փաստով:
Պետությունը (պարտապանը) պատրաստակամ է կատարել քաղաքացիներին սեփականության իրավունքով բնակարան հատկացնելու իր պարտավորությունը, մինչդեռ միշտ չէ, որ քաղաքացիները (պարտատերերը) բավարար չափով քայլեր են ձեռնարկում այդ պարտավորության կատարման՝ այսինքն հատկացված բնակարանների նկատմամբ իրենց սեփականության իրավունքը գրանցելու ուղղությամբ:  
      Մասնավորապես, Ծրագրի շրջանակներում դեռևս 2010 թվականին Գյումրի քաղաքում կառուցվել է 22 բազմաբնակարան շենք՝ 1056 բնակարանով, Սպիտակ քաղաքում 220 բնակելի տուն, իսկ 2012 թվականին Գյումրի քաղաքում կառուցվել է 38 բազմաբնակարան շենք՝ 1756 բնակարանով: 

       Գյումրի քաղաքում, 2010 թվականին կառուցված 1056 բնակարանից Ծրագրի շահառու ճանաչված ընտանիքներին է հատկացվել 1037 բնակարան, Սպիտակ քաղաքում կառուցված 220 բնակելի տնից՝ 199-ը, իսկ Գյումրի քաղաքում                       2012 թվականին կառուցված 1756 բնակարանից՝ 1754–ը:
       Չնայած այն հանգամանքին, որ Ծրագրի շահառուներին հատկացված բնակարանների նվիրատվության պայմանագրերի նոտարական վավերացման, ինչպես նաև այդ պայմանագրերից ծագող իրավունքների գրանցման հետ կապված ծախսերը կատարվում են այդ ուղղությամբ ՀՀ պետական տարեկան բյուջեներից հատկացված միջոցների հաշվին, այնուամենայնիվ ՝
· Գյումրի քաղաքում, 2010 թվականին Ծրագրի շահառու ճանաչված ընտանիքներին հատկացված 1037 բնակարանից 19.02.2016թ. դրությամբ (բնակարանների բաշխումից հետո 5 տարվա ընթացքում) կնքվել է 907 (87.5%) բնակարանի նվիրատվության պայմանագիր: Մնացած 130 բնակարանի (12.5%) նվիրատվության պայմանագրերը դեռևս չեն կնքվել:
· Սպիտակ քաղաքում 2010 թվականին կառուցված 220 բնակելի տնից Ծրագրի շահառու ճանաչված անձանց հատկացված 199 բնակելի տնից 19.02.2016թ. դրությամբ (բնակելի տների բաշխումից հետո 5 տարվա ընթացքում) կնքվել է 126 բնակելի տան նվիրատվության պայմանագիր (63.3%): Մնացած 73 բնակելի տան (36.7%) նվիրատվության պայմանագրերը դեռևս չեն կնքվել: 
· Գյումրի քաղաքում 2012 թվականին Ծրագրի շահառու ճանաչված ընտանիքներին հատկացված 1754 բնակարանի նվիրատվության պայմանագրերի կնքման գործընթացը մեկնարկել է 2015 թվականի հունիս ամսից և 19.02.2016թ. դրությամբ կնքվել է 1084 (61.8%) բնակարանի նվիրատվության պայմանագիր: Մնացած 670 բնակարանի (38.2%) նվիրատվության պայմանագրերը դեռևս չեն կնքվել: 
       Փաստորեն, Ծրագրի շրջանակներում հատկացված 2990 (1037+199+1754) բնակարանից (բնակելի տնից) 19.02.2016դրությամբ կնքվել է 2117 (907+126+1084) բնակարանի (բնակելի տան) նվիրատվության պայմանագրերը, կամ հատկացված բնակարանների 70.8%-ը և դեռևս խնդիր է մնում ապահովել մնացած 29.2%-ի՝ 873 (2990-2117) բնակարանի (բնակելի տան) նվիրատվության պայմանագրերի կնքման և արդյունքում այդ բնակարանների (բնակելի տների) նկատմամբ քաղաքացիների սեփականության իրավունքի գրանցման գործընթացը:
Բնակարան ստացած ընտանիքները հիմնականում չեն կատարում իրենց կողմից զբաղեցված ժամանակավոր կացարանի ազատման (քանդման) հանդիպական պարտավորությունը, նվիրատվության պայմանագրերի կնքման ժամանակ նոտարական գրասենյակում չեն ապահովում իրենց ընտանիքի անդամների օրինական ներկայացուցչությունը, բնակարանը ստանալուց հետո իրենց ընտանիքի կազմում տեղի ունեցած փոփոխություններով պայմանավորված՝ վիճարկում են հատկացված բնակարանի չափը կամ ժամանակավոր կացարանի ազատման (քանդման) անհրաժեշտությունը և այլն: 
Թվարկված պատճառաբանություններով պայմանավորված՝ անհնար է դառնում պետության կողմից ստանձնած պարտավորությունների պատշաճ կատարումը ողջամիտ ժամկետում, ինչի կապակցությամբ էլ անհրաժեշտություն է առաջանում սահմանել հատկացված բնակարանների նվիրատվության պայմանագրերի կնքման վերջնաժամկետ: 


	3.
	Կարգավորման նպատակը և բնույթը.

	
	      Որոշման նախագծի նպատակն է Ծրագրի շրջանակներում հատկացված բնակարանների (բնակելի տների) նվիրատվության պայմանագրերի կնքման վերջնաժամկետի սահմանումը, ինչը որոշակի իմաստով ազդեցություն կունենա նվիրատվության պայմանագրերի կնքման գործընթացի տեմպի վրա և կնպաստի այդ բնակարանների (բնակելի տների) նկատմամբ քաղաքացիների սեփականության իրավունքի գրանցման գործընթացի արագացմանը:
     Նշված գործընթացների իրականացումն էլ իր հերթին հնարավորություն կտա ապահովել այդ բնակարանների (բնակելի տների) մասով գույքահարկերի հավաքագրմանը, իսկ բազմաբնակարան շենքերի մասով նաև այդ շենքերի ընդհանուր բաժնային սեփականության պահպանման պարտադիր նորմերի կատարմանը:             

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ քաղաքաշինության նախարարության կողմից:

	6.
	Ակնկալվող արդյունքը

	 
	Որոշման նախագծի ընդունմամբ ակնկալվում է ապահովել Ծրագրի շրջանակներում հատկացված և դեռևս քաղաքացիների սեփականությունը չհանդիսացող 955 բնակարանների (բնակելի տների) նկատմամբ քաղաքացիների սեփականության իրավունքի գրանցումը, ինչն էլ կնպաստի այդ բնակարանների (բնակելի տների) մասով գույքահարկերի հավաքագրմանը, իսկ բազմաբնակարան շենքերի մասով նաև այդ շենքերի ընդհանուր բաժնային սեփականության պահպանման պարտադիր նորմերի կատարմանը:  

ԱՂԵՏԻ ԳՈՏՈՒ ԲՆԱԿԱՎԱՅՐԵՐՈՒՄ ԵՐԿՐԱՇԱՐԺԻ ՀԵՏԵՎԱՆՔՈՎ ԱՆՕԹԵՎԱՆ 
ՄՆԱՑԱԾ ԸՆՏԱՆԻՔՆԵՐԻ ԲՆԱԿԱՐԱՆԱՅԻՆ ԽՆԴԻՐՆԵՐԻ ԼՈՒԾՄԱՆ ՆՊԱՏԱԿՈՎ ՊԵՏԱԿԱՆ ԱՋԱԿՑՈՒԹՅԱՄԲ ԻՐԱԿԱՆԱՑՎԱԾ ԲՆԱԿԱՐԱՆԱՅԻՆ ՇԻՆԱՐԱՐՈՒԹՅԱՆ ԾՐԱԳՐԻ ՇՐՋԱՆԱԿՆԵՐՈՒՄ ԲՆԱԿԱՐԱՆ (ԲՆԱԿԵԼԻ ՏՈՒՆ) ՍՏԱՑԱԾ ԱՆՁԱՆՑ 
ՀԵՏ ՆՎԻՐԱՏՎՈՒԹՅԱՆ ՊԱՅՄԱՆԱԳՐԵՐԻ ԿՆՔՄԱՆ ՎԵՐՋՆԱԺԱՄԿԵՏ
 ՍԱՀՄԱՆԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ

Աղետի գոտու բնակավայրերում երկրաշարժի հետևանքով անօթևան մնացած ընտանիքների բնակարանային խնդիրների լուծման նպատակով պետական աջակցությամբ իրականացված բնակարանային շինարարության ծրագրի շրջանակներում բնակարան (բնակելի տուն) ստացած անձանց հետ նվիրատվության պայմանագրերի կնքման վերջնաժամկետ սահմանելու մասին Հայաստանի Հանրապետության կառավարության որոշման նախագիծն ընդունվելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների ավելացումներ չեն առաջանում:  


Տ Ե Ղ Ե Կ Ա Ն Ք
ԱՂԵՏԻ ԳՈՏՈՒ ԲՆԱԿԱՎԱՅՐԵՐՈՒՄ ԵՐԿՐԱՇԱՐԺԻ ՀԵՏԵՎԱՆՔՈՎ ԱՆՕԹԵՎԱՆ 
ՄՆԱՑԱԾ ԸՆՏԱՆԻՔՆԵՐԻ ԲՆԱԿԱՐԱՆԱՅԻՆ ԽՆԴԻՐՆԵՐԻ ԼՈՒԾՄԱՆ ՆՊԱՏԱԿՈՎ ՊԵՏԱԿԱՆ ԱՋԱԿՑՈՒԹՅԱՄԲ ԻՐԱԿԱՆԱՑՎԱԾ ԲՆԱԿԱՐԱՆԱՅԻՆ ՇԻՆԱՐԱՐՈՒԹՅԱՆ ԾՐԱԳՐԻ ՇՐՋԱՆԱԿՆԵՐՈՒՄ ԲՆԱԿԱՐԱՆ (ԲՆԱԿԵԼԻ ՏՈՒՆ) ՍՏԱՑԱԾ ԱՆՁԱՆՑ 
ՀԵՏ ՆՎԻՐԱՏՎՈՒԹՅԱՆ ՊԱՅՄԱՆԱԳՐԵՐԻ ԿՆՔՄԱՆ ՎԵՐՋՆԱԺԱՄԿԵՏ
 ՍԱՀՄԱՆԵԼՈՒ ՄԱՍԻՆ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

	1.
	Այլ իրավական ակտերում փոփոխությունների և/կամ լրացումների անհրաժեշտությունը

	
	Աղետի գոտու բնակավայրերում երկրաշարժի հետևանքով անօթևան մնացած ընտանիքների բնակարանային խնդիրների լուծման նպատակով պետական աջակցությամբ իրականացված բնակարանային շինարարության ծրագրի շրջանակներում բնակարան (բնակելի տուն) ստացած անձանց հետ նվիրատվության պայմանագրերի կնքման վերջնաժամկետ սահմանելու մասին Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում փոփոխությունների և/կամ լրացումների անհրաժեշտություն չի առաջանում: 

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	Որոշման նախագծով կարգավորմանն առաջարկվող հարցերի մասով միջազգային պայմանագրերով պարտավորություններ չեն ստանձնվել:

ԱՂԵՏԻ ԳՈՏՈՒ ԲՆԱԿԱՎԱՅՐԵՐՈՒՄ ԵՐԿՐԱՇԱՐԺԻ ՀԵՏԵՎԱՆՔՈՎ ԱՆՕԹԵՎԱՆ 
ՄՆԱՑԱԾ ԸՆՏԱՆԻՔՆԵՐԻ ԲՆԱԿԱՐԱՆԱՅԻՆ ԽՆԴԻՐՆԵՐԻ ԼՈՒԾՄԱՆ ՆՊԱՏԱԿՈՎ ՊԵՏԱԿԱՆ ԱՋԱԿՑՈՒԹՅԱՄԲ ԻՐԱԿԱՆԱՑՎԱԾ ԲՆԱԿԱՐԱՆԱՅԻՆ ՇԻՆԱՐԱՐՈՒԹՅԱՆ ԾՐԱԳՐԻ ՇՐՋԱՆԱԿՆԵՐՈՒՄ ԲՆԱԿԱՐԱՆ (ԲՆԱԿԵԼԻ ՏՈՒՆ) ՍՏԱՑԱԾ ԱՆՁԱՆՑ 
ՀԵՏ ՆՎԻՐԱՏՎՈՒԹՅԱՆ ՊԱՅՄԱՆԱԳՐԵՐԻ ԿՆՔՄԱՆ ՎԵՐՋՆԱԺԱՄԿԵՏ
 ՍԱՀՄԱՆԵԼՈՒ ՄԱՍԻՆ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ

	1.
	Հասարակությանը նախագծի վերաբերյալ իրազեկումը

	
	Աղետի գոտու բնակավայրերում երկրաշարժի հետևանքով անօթևան մնացած ընտանիքների բնակարանային խնդիրների լուծման նպատակով պետական աջակցությամբ իրականացված բնակարանային շինարարության ծրագրի շրջանակներում բնակարան (բնակելի տուն) ստացած անձանց հետ նվիրատվության պայմանագրերի կնքման վերջնաժամկետ սահմանելու մասին ՀՀ կառավարության որոշման նախագիծը տեղադրված է ՀՀ քաղաքաշինության նախարարության պաշտոնական կայքի՝ www.minurban.am, Օրենսդրություն բաժնի Իրավական ակտերի նախագծեր ենթաբաժնում:



